
رەوانشــاد، عومەر شــەمەیی کــە ســاڵی 1973 خوێندنی 
زانکۆی لە ســلێمانی تەواو کــرد، وەک ئەرکێکی نەتەوەیی 
و نیشــتمانی چــووە نــاو شۆڕشــەوە و لە گەڵاڵــە بوو بە 
مامۆستای شۆڕش. ئەوە نەریتێکی هاوبیرانی )کاژیک( بوو، 
زۆربەی کاژیکەکان نەدەچوونە خزمەتی سەربازی و بڕوایان 
بەوە نەبوو کە لە سوپای داگیرکەرانی کوردستاندا خزمەتی 
ســەربازی بکەن. ئەو کاتە  بە )مامۆســتا عومەر شەمەیی( 
ناســرابوو. یەکێ له  خوێندکارەکانی، نیهاد بارزانی، کوڕی 
ســەرۆک بارزانیی نەمر بوو. رۆژێک لەســەر ئامادەنەکردن 
و فەرامۆشــکردنی وانەکانــی، لــە کاتــی تووڕەبوونــدا، له  
پۆلەکــەدا و لەبەرچــاوی هەمــوو خوێندکارەکانی دیکەدا، 
زللەیەکــی توندی لــە نیهادی خوێندکاری دەســرەوێنێت و 
نیهــاد بە دڵی شــکاو و گریانەوە دەگەڕێتــەوە بۆ ماڵەوە. 
پاشان سەرۆک بارزانی لە رووداوەکە ئاگه دار دەکەن و داوا 
دەکات کە ئەو مامۆستایه ی بۆ بانگ بکەن با خۆی بیبینێت 
و لە راســتیی رووداوەکە ئاگــه دار بێت. کاکە عومەرم بۆی 
گێڕامەوە، وتی: »هەســتم کرد ئەو توڕەبوون و زللەیە زۆر 
لەســەرم دەکەوێت و رەنگە ببێتە هۆکاری لەناوچوون یان 

زیندانیکردن و ئەشکەنجەدانم«. 
هەرچۆن بێت، سەرۆک بارزانی بۆ لێکۆڵینەوە لەو رووداوە، 
مامۆســتا عومــەر بانگهێشــتی لای خۆیــان دەکات و لــە 
کۆبوونەوە و دانیشــتنێکی تایبەتیدا کە بۆ لێکۆڵینەوە لەو 
رووداوە ئامادە کرابوو، مامۆستا عومەر راستیی رووداوەکە 
و هــۆکاری توڕەبوونەکــەی بــۆ بارزانــی دەگێڕێتەوە و بە 

بارزانــی دەڵێــت: »ئەزبەنــی: من لەنێو پۆلــدا، جیاوازیی 
کــوڕی ئێــوە و کــوڕی ســه رۆک کۆمــار و منداڵــی هیــچ 
هاونیشــتمانییەکی ئاســایی ناکەم«. ســه رۆک بارزانی کە 
گوێــی لــە وته کانی عومەر شــه مه یی دەبێت، بــە ئازایەتی 
و راشــکاوییەکەی سەرســام دەبێت. کاکــە عومەرم خۆی 
دەیگێڕایەوە، دەیگوت: »پێشتر چەند جارێک دوور بەدوور 
بارزانیــی نەمــرم بینیبوو، ســەرۆک بارزانی زۆر بەشــان و 
شکۆ بوو و سامێکی زۆر تایبه تی هەبوو. بەڵام ئەوە یەکەم 
جار بوو رووبەڕوو ســەرۆک بارزانی ببینم و بۆ نەگبەتی بۆ 

لێکۆڵینەوە لە رووداوێکی لەو بابەتەش!«.
له  درێژه دا گێڕایه وه : »پاشان خۆم زۆرم پێ ناخۆش بوو 
و زۆر لەو زللەیە پەشــیمان بوومــەوە، نەک لەبەر ئەوەی 
کــە نیهاد، کــوڕی ســەرۆک بارزانی بــوو، بەڵکو بەهۆی 
ئــه وه ی كه  له  ئه نجامی تووڕەبووندا ئەو کارە نەشــیاوەم 
بەرامبــەر ئەو خوێنــدکارەی خۆم کردبــوو!«. دەیگوت: 
»نایشــارمەوه ، زۆر ترســام و خەمم بوو، لەبەر دوو شت: 
یەکەم، ئەوە بوو کە هەموو دەیانزانی من بەنهێنی ئەندام 
و کادرێکــی رێکخراوی نەتەتەوەیــی و نهێنیی )کاژیک(م 
و دەزگای پاراســتنیش بەردەوام چاولــەدووی کاژیکەکان 
بوو و کاژیکیش وەک رێکخســتنێکی نهێنیی ناو شــۆڕش، 
لەناو شۆڕشــی کوردســتاندا یاســاخ و نەخــوازراو بوو!. 
دووەم، ئەوە یەکه م جار بوو کەســێک بەو ئاشــکراییە و 
لەنــاو خوێندنگەی شــۆڕش و لــە گەڵاڵــەدا، زللەیەک لە 
کوڕێکی ســەرۆکێکی بەدەســەڵات و بەناوبانگی شۆڕشی 
کوردســتان بدات. ئەم دوو هۆکارە بەس بوون بۆ ئەوەی 
له  چارەنووســێکی نادیار بترسم. بێگومان ئەگەر بارزانی 
سەرۆکێکی نادادپەروەر بوایە، هەر ئەو کاتە دەیتوانی لە 
تۆڵــەی ئەو رووداوەدا، هەموو جۆره  ســزایەکی بدامایه  و 

کەســیش نەیدەتوانی پێشیان پێبگرێت«. شایانی باسە، 
ســەرۆک بارزانیی نەمر، له گه ڵ ئه وه شــدا که  سەرۆکێکی 
بەدەســەڵات و بەســام بوو، بەڵام مرۆڤێکی بەخشــندە و 
لێبــوردە بوو، هەموو ئەو کەســانەی کــە نێزیکی بارزانی 
بوون و ســەروکاریان لەگەڵیانــدا هەبووە، گەواهی بۆ ئەو 
تایبەتمەندییانــەی بارزانــی دەدەن. بەڵام خۆشــبەختانه  
پاش ئەوەی کە ســەرۆک بارزانی لە راســتیی رووداوەکە 
تێگەیشــتبوو، ئــەو بڕیــارە دادپەروەرانەیــەی دابــوو و 

خۆیشــیان ســزای نیهــادی کوڕیانــی دابــوو. هه روه هــا 
بەپێچەوانەی پێشــهاتی چاوەڕوانکراوه وه ، سەرۆک بارزنی 
لە پاداشتی ئەو تووڕەبوون و زللەیەدا، سه رباری سوپاس 
و دەستخۆشــانە ، ئوتۆمبیلێکــی جێبی خەڵاتی مامۆســتا 
عومــەر شــەمەیی کردبوو، ئەویش جێبه کە ی پێشکەشــی 
هێــزی خەبــات کردبــوو. هێزی خه بات، ئــه و هێزه  ئازا و 
ناســراوه ی شۆڕشی مه زنی ئه یلوول بوو که  فه رمانده که ی 
شۆڕشگێڕی گیانبه خشی کوردایه تی، کاک فه تاح محه مه د 
ئه مین بوو. هێزی خه بات  به  هێزی کاژیک و نه ته وه ییه کانی 

نێو شۆڕشی کوردستان ناسرابوو. 

18.12.2013 ئەمستەردام 

 تێبینی: وه کو ئه زموون کردنی دێمۆکراســێتی، ئه م نووســراوه م 
ناردن بۆ میدیا و راگه یاندنه کانی )پارتی دێمۆکراتی کوردستان(، 
چونکــه  راســته وخۆ پێوه ندیداره  به وانه وه ، ئه مــه  یه که مجاره  که  
نووســراوێک بۆ راگه یاندنه کانی ده ســه ڵات و پارتی بنێرم، به ڵام 
له  وه ڵامێکی ده ماو ده مــه وه  ئاگاداریان کردمه وه ،   مادام رێگه یان 
پێنه دراوه  که  ده ســتکاریی ئه م نووسراوه  بکه ن. ئه وان ناتوانن و 
نایانه وێت بڵاوی بکه نه وه. خۆشبه ختانه  ئێستا به هۆی پێشکه وتن 
و زۆری و ئاسانیی ئامڕازه کانی گه یاندن و راگه یاندنه وه ، ئاسانترین 
کار، بڵاوکردنــه وه ی په یام و نووســراوه  له  تۆڕه  جیهانییه کاندا و 

گه یاندنیه تی به  زۆرترین خوێنه ر.
 * وشــه ی )کاژیــک(، کورتکــراوه ی نــاوی یه کــه م پیته کانــی 
)کۆمه ڵــه ی ئازادی و ژیانه وه  و یه کێتیی کورد(ه. رێکخســتنێکی  
نه ته وه یی و  نهێنیی ئه و ســه رده مه  بوو، که له  . 14-4-1959 دا 
له  لایه ن چه ند مامۆســتا و دادوه ر و نووسه ر و رۆشنبیرێکه وه  له  
شــاری سلێمانی پێکهێنرابوو. دروشــم و ئامانجی کاژیک، ئازادی 
و یه کسانیی کورد و یه کگرتنه وه  و سه ربه خۆیی کوردستان بوو. 

مه لا مسته فای بارزانی بۆ عومه ر شه مه یی خه ڵات كرد؟

لــه  پاش رۆژی حه وته مــه وه  به لامانه وه  زه حمه ت 
بــوو، كه  ئــه و پیاوه  و پرســه كه  تێكه ڵ به  یه ك 
نه كه یــن، ئاشــكرایه  ناکــرێ مێژووی گــه لان له  
دیرۆكــی ئــه و كه ســانه ی، كــه  ده كــرێ پێیــان 
بگوترێــت دروســتكه ری ئه و مێــژووه ن.. كه چی 
دروســتكه رانی مێژوو بــۆ خۆیان هه رده م داوایان 

لێ كردووین، كه  پشت بە یادگە نەبەستین.
- ده ڵێین گوێ بە یادگه  نەدەین.

وه ك ئه وه ی ئێمه  و یادگه مان دوو شــتی له  یه ك 
جودا بین، هه ر یه كه مان به  لایه كدا ده ڕۆین.

- هــه ر به وه ندەش نەوەســتاون ، به ڵكو یاســای 
تایبــه ت بــه  پرۆتســتۆكردنی یادگه شــیان دانا، 
ئــه م كاره  لــه  رۆمــای دێرینــدا رووی دا، )لــه و 
شــاره دا( یاســایه كی به ناوبانگــی ده ركــرد، كه  
بڕیــار ده دات بەگوێــره ی یاســاكانی رۆما یادگه  
بمرێنــدرێ، نه ك به پێی ئه و یاســایانه ی تایبه تن 
به  خودی یادگه وه ، لــه  هه وڵێكی )ئه فرێنه رانه (
دا بۆ كۆنترۆڵكردنی ئه و شته ی راسته وخۆ ته نیا 

له سه ر په ڕه ی )سپی(دا ده نووسرێت.
به مه به ســتی  ده ڵێیــن،  ئــه وه   بۆیــه ش 
دووپاتكردنــه وه ی ئــه و راســتییه ی، كــه  ئێمــه  
یادگه ی خۆمان له ســێداره  نه داوه ، به ڵگه شــمان 
ئه وه یــه ، ئێمه  یادگه ی ئــه وی دی هه ڵده گرینه وه  
و له ســه ر په ڕی كاغه زدا چاپی ده كه ین. بەزۆری 
كه ســانی مێژوویی، كاتێك كاغه زیان له  ده ســت 
دا، ئه وانیــش بــزر بــوون و وه ك رێــی هــات و 
نه هاتیان لێ هات، هه میشه ش به  سایه ی یاسای:

- پرۆتستۆكردنی یادگه .
-باشتر وا بوو به  پرسیار ده ست پێ بكه ین.

-بــه و یادگه یــه ی دڵــت له ســه ریه تی، به رله وه ی 
بكه وینه  سه ر باری پرسیار له باره ی رابردووه وه .

یه كه میــن راچڵه كیــن كه  له  )ئه نقــه ره (دا گیانی 
ته نیمــه وه ، ئــه و خوله كانــه  بوون كــه  كۆتاییان 
نه ده هات، له  ئاســت په یكه ره  زله كه ی مســته فا 

كه مــال ئه تاتوركدا، له به ر به فــر و وڕێنه ی په تا 
و ســه رما و ســۆڵدا، به  تاســه دا چووبووم، ئه و 
په یكــه ره ی رووبــه ڕووی ده روازه یه كــی گه وره ی 
بانكێكی زه به لاح، كه  هه رده م پاره  و به رژه وه ندی 

داباریوه ته  نێو زگییه وه ، ره ق راوه ستاوه .
- ئاخــۆ په یكه رەکەی چ بــه و مرۆڤانه  ده ڵێ، كه  
شێوه ی گه شتیاریان به خۆوه  گرتووه ، شانیشیان 
به  جانتا و پاڵتۆی ئاخندروا به  كه وڵه  كه روێشكی 
قوربانیــی ته ڵه  و ته پكــه  داچه كیوه ، به  ده وری 

په یكه ره كه شدا ده خولێنه وه ؟
- ده كرا شه پۆلی پرسیاره كان فراوانتر بێ:

- پرســیار له بــاره ی ئه و كوده تا ماســۆنییه ی له  
ساڵی 1908دا رووی دا.

- له بــاره ی ئــه و گاڵته جاڕییــه  كاره ســاتباره ی 
په یماننامه  و كۆمه ڵه كانی توركیاوه .

- له بــاره ی راوه دوونانی ئه رمــه ن و رووداوه كانی 
و  ئه ســكه نده رۆنه   بردنــی  كیلیكیــا و كه تنــی 

دروستبوونی ئیسرائیل له  نیشتمانی عه ره بدا.
- پرســیار له بــاره ی ئــه و پێشــوازییه  بەرینەی 
لــه  مســته فا كه مــال ئه تاتورك كــرا، كاتێك كه  

به لشه ڤیزمی له  ترۆپكدا بوو.
گومانی تێدا نییه ، زه حمه ت بوو پرسیار له باره ی 
چاره نووســی كوردانیشــه وه  نه كه یــت، كــه  لــه  
باشووری رۆژهه ڵاتی ئه نادۆڵدا سه رگه ردان بوون، 
به وه ی له  پاش په یدابوونی ئه فســانه ی جنۆكه وه  
تا ده گاته  ئه مڕۆ، چاره نووس ئه وانی هە ڵ داوه ته  
به رزایــی چیــاكان، به  نێو گۆڕستانیشــدا دێن و 

ده چن.
له پێناوی یادگه دا، ئه و رۆژه  درێژه ی زســتان زۆر 
ســه ختتر بوو له وه ی له  یاسای رۆمادا نه مێنێت، 
ئه گه ر به پێی یاســاكه ی ئه و بێ، به  ســه رمانیدا 

ده سه پێنێت كه  له  بیری بكه ین.
لــه و چركه یــه ی ده چێتــه  نێــو چــرچ و لۆچــی 
چركه وه ، نه ده كرا مسته فا كه مال له  ئاوێته بوونی 

له گــه ڵ گــه وره  وه زیــری ســوڵتانی عوســمانی 
)شمشێری پاشــا(، كه  پێی ده گوترا )مه دحه ت 
پاشــا( جیــا بكرێته وه ، ئه و شمشــێر پاشــایه ی 
شۆڕشــه كانی بولــگاری دامركانــده وه ، هه مبــه ر 
بــه  كورد و ئه رمه نیش ســته مكار بوو، جووشــی 

گه یانــده  قووڵایی ده ســه ڵاتی عوســمانییه وه ، له  
نموونه ی )ساسۆن( و )كۆمندۆ(، ئه ویش له  رێی 
ده ســت تێكه ڵكردن له گه ڵ )ســیمۆن دویچ( كه  
رۆژهه ڵاتناســێكی جووله كه ی نیشته جێی ڤیه ننا 
بوو، به  مه به ســتی پیلانگێــڕان دژ به  بابی عالی 

سه ردانی پاریسی ده كرد، بۆ ئه وه ی توركیا ببێته  
شوێنی هه ره  چڕی پیلان له  مێژووی پیلاندا، هه ر 
ئه مه ش بوو مســته فا كه مال ئه تاتوركی گه یانده  
ته ختــی یه كه م لــه  كۆماری توركیــا، بۆ ئه وه ی 

گوته ی جووه  سه رگه ردانه كه  به جێ بهێنێت:
- مانــگا بــۆ كوێ بچێت، گۆلــك له وێیه  )دایكی 

مسته فا كه مال جوو بووه (.
- كه لاك كه وت و داڵاش زۆر.

هــه ر ده بــێ بــه ره و رووی قســه ی لــه م جــۆره  
ببیتــه وه ، كاتێــك ده زانی كه  ئه تاتورك به ســه ر 
جه ســته ی داڕووخاوی ئیمپراتۆریه تدا راوەســتا، 
ئیمپراتۆریه ته كه ش له  بنه ڕه تدا به سه ر داڕووخانی 
گه لانــی دیكه وه  دروســت بــوو... گه لانی وه ك: 
كورد، ئه رمه ن، عه ره ب، ئاشــووری و مۆزاییكێك 

له  گه لانی پێكه وه ژیاوه .
- چ شــتێك پاڵمان پێــوه  ده نێت بۆ گوتنی ئه و 

هه موو شتانه ؟
-ئه وه  له  ســۆنگه ی په یكه ره كه وه یه .. لێره شــدا 
په یكه ر، بریتییه  له  یادگه ی دیده ییانه ، كه  شفره  
لــه  گۆڕه پانه كه ی ئه نقــه ره دا ده یچه ســپێنێت.. 
ئه مــه ش واتــای ئه وه یه ، زمانی شــفره  له  زمانی 
مێــژوو نزیــك بووه تــه وه ، بــۆ ئه وه ی ســیمای 
ساردوسڕی ره نگ مسینی دامه زرێنه ری توركیای 
نوێ بچه ســپێنێ، لــه  ناوه نــدی پایته ختدا، ئه و 
پایته خته ی هه موو ســاڵێك )دانیشــتووانه كه ی( 
بــۆ ماوه ی پێنج خولــه ك، لــه  واده ی دیاریكراو 
بۆ مردنه كه ی، به  هه مان شــێوه ی په یكه ره كه ی، 

ره ق راده وه ستن.
- ســه یره .. جێگره وانی ئه تاتــورك بۆچی رێیان 
به  شفره  دا به  یاده گه دا بچێته وه  و به رجه سته ی 
بــكات؟ ئه وانێك كه  هه رده م شــفره ی خۆیان بۆ 

ورد و خاشكردنی به كار ده هێنا!
له نێو جانتاكه ی ده ستمدا، كورته نامه یه ك هه یه ، 
لــه  به رلینــه وه  پێــم گه یشــتبوو، لــه و نامه یه دا 

نووسرابوو:
ئازیزه كــه م نه بیــل: »مــن به م شــاره  ســارد و 
ســه قه مه  دڵته نگ ده بم.. به  ئاواته وه  بووم بچمه  
ســه ر چیاكانی كوردستان بۆ ئه وه ی هێنده ی كه  

پێویسته ، هه وا هه ڵمژم و ئارام بنووم«.
نامه كه  هی لاوێكی كورد بوو كه  ژنێكی ئه ڵمانیی 
هێنابــوو، پێكــه وه ش كۆچیــان كردبــوو، له نێو 
زه رفی نامه كه شــدا وێنه یه كی كوشنده ی كۆمه ڵه  
شه ڕڤانێكی كورد هه بوو، سوپای تورك جه سته ی 
شێواندبوون و سه ریشــی بڕیبوون، پاش ئه وه ی 
ئــه و وێنه یه م بینی، پێم وابــوو ئیدی هه رگیز له  

وڕێنه كردن ناكه وم:
- ئاخــۆ ئــه م به هاره  لــه  كوردســتاندا چی روو 

ده دات؟
ئه مه  پرســیارێكی دی بوو كه  خه ڵكی )ئامه د(ی 
ســه رقاڵ كردبوو، هه روه ها فه رمانده یی ئه ركانی 
ئه نقــه ره ش ســه رقاڵ ده كات. ژه نه راڵ )چه ڤیك 
بیر( ســێ ســه د هه زار ســه ربازی له  ئه زمیره وه  
كێشــاوه ته وه  تا به ره و شه ڕی دژ به  هێزی پارتی 
كرێكارانی كوردستان ئاراسته یان بكات، ئه مه ش 
به پێــی پلانێك كه  بریتی ده بێــت له  ته ڤكوژی، 
ئــه و ته ڤكوژییه  كــوردی ســڤیلیش ده گرێته وه . 
توركیــاش كه وتــه  نانــه وه ی هــه را و زه نایه كــی 
زۆر له باره ی كه ســایه تیی عه بــدوڵا ئۆجه لانه وه ، 
ئــه و بڵاوكراوه  ســووره ی ئه نترۆپۆل كــه  داوای 
ســه ركرده كه ی كــوردی ده كــرد، لــه  یه كه میــن 

لاپه ڕه كاندا بڵاو ده كرانه وه :
- عه بدوڵا ئۆجه لان.. تاوانی كوشتنی تاكه  كه س، 
هه وڵی جیابوونه وه ، ناڕه حه تكردنی دانیشتووان، 
ســاڵانه ش ده  ملیار دۆلار بۆ ئاماده كاریی شــه ڕ 
دژ بــه  گه ریلاكانــی ئــه و خــه رج ده كرێــت، ئه و 
گه ریلایانه ی له نێو چه م و بێشــه  و سه ری چیادا 

هه ن.

رۆژ له گه ڵ ئاپۆدا
گهلێكوسهركردهیهك

عومــەر  رەوانشــاد
محەمــەد ســاڵح - عومەر 
بەهــاری  لــە  شــەمەیی 
1948 لەشــاری سلێمانی 
ســاڵی  لەدایکبــووە. 
کیمیــای  بەشــی   1973
زانســتەکانی  کۆلیــژی 

زانکۆی ســلێمانیی تەواوکردووە. لەکۆتایی شەســتەکاندا 
بووەتــە ئەندامــی کاژیک و یەکێک بووە لــە کادرە هەرە 
پێشــکەوتووەکانی و بەناوی )ئەزمەڕ(ەوە ناســراو بووە. 
ســەرەتای هەفتاکان بووەتە سەرۆکی یەکێتیی قوتابیانی 
زانکۆی سلێمانی. لە دامەزراندنی پاسۆکدا پرسی پێکراوە 
بەڵام بەشداریی نەکردووە. لەشۆڕشی ئەیلوولدا بەشداری 
کــردووە و لەهێــزی خەباتــدا بووە. پاشــان لــە گەڵاڵە 
بووەتە مامۆســتای شــۆڕش. ســاڵی 1974 لە رۆژهەڵات 
لەلایەن دەزگای ســاواکەوە بەتاوانــی ئەندامێتیی کاژیک 
لێپێچینــەوەی لەگەڵــدا کــراوە و پاشــان ئــازاد کراوە. 
بەشــداریی کۆنفڕانسی خۆتواندنەوەی کاژیکی کردووە لە 
شــاری نەغەدە لەساڵی 1975. ماوەیەکی زۆر فەرمانبەر 
بــووە لە کارگەی جگەرەی ســلێمانی. پاشــان لە هەمان 
کارگــە بووەتە بەڕێوەبەری بەشــی پاککردنەوەی تووتن. 
رۆژی 14-09-2008 بەنەخۆشــیی شــێرپەنجەی جگــەر 
لەشــاری ســلێمانی کۆچــی دوایــی کــردووە و لەگــردی 

ناوەڕاستی شاری سلێمانی نێژراوە.

عومەرشەمەیی

مەلا مستەفا بارزانی

)حــه وت رۆژ له گــه ڵ ئاپۆدا( وتوێژی رۆژنامه نووس نه بیل ئه لمولحیمه  كــه  له  چوارچێوه ی كتێبێك له باره ی ژیانی 
عه بدوڵا ئۆجه لان ســه رۆكی پارتی كرێكارانی كوردســتان له  نه وه ده كان بڵاوی كرده وه .  ئه و كتێبه  هه ر بۆ یه كجار 
چاپ كرا و به  ماوه یه كی كورت له  بازاڕه كاندا ته واو بوو، كه  كه متر خوێنه رانی باشووری كوردستان پێی راگه یشتن، 
لــه م روانگه یــه وه  )بــاس( له  شــێوه ی زنجیره  ناوه ڕۆكی ئه و كتێبــه  کە بڵاو ده كاته وه ، بۆ ئــه وه ی خوێنه ران پتر 

ئاشنایه تیی له گه ڵ ژیانی رێبه ری زیندانیكراو ئۆجه لان په یدا بكه ن.


